
Falar dos xogos implica volver á infancia, unha etapa de descubrimento e aprendizaxe 
que antes se vivía na rúa. Daquela, con moitas carencias, e agora, xogar fomenta a 
socialización de nenas e nenos e axúdalles a desenvolver capacidades divertíndose

«Un pobo que argalla é un pobo feliz»
Veciños e veciñas da comarca comparten os seus xogos (tradicionais), desde os anos 40 ata os 70

No CEIP de Esteiro, en Ferrol, crearon hai anos un museo dedicado aos xogos tradicionais [CÉSAR TOIMIL] Alumnos do CEIP Mosteiro de Caaveiro, da Capela [JOSÉ PARDO] 

[ANA F. CUBA] «Un pobo que ar-
galla, que enreda e xoga é un po-
bo feliz». Esta idea resume o sen-
tir de Xabier López García, mes-
tre xubilado, que non se cansa de 
repetir que «xogar non é perder 
o tempo nin facer cousas inútiles; 
os enredos e os xogos son unha 
necesidade e unha aprendizaxe 
para a vida; xogando aprendemos 
por imitación moitas destrezas 
básicas». Sostén que a nenez «é 
esa etapa da vida na que realmen-
te van quedando marcados os si-
nais de identidade persoal».
   A pregunta é ben simple: E ti, 
a que xogabas? As respostas va-
rían en función do xénero —hai 
xogos case exclusivos das nenas 
ou dos nenos, e outros comparti-
dos, mixtos— e de onde se criou 
cadaquén —na costa ou no inte-
rior, nun entorno urbano ou no 
rural—. Pero se algo comparten 
todos é a alegría de voltar á infan-
cia, que ata non hai tantos anos 
transcorría nas rúas e nas prazas, 
nos campos e nas praias.

Ernesto López Naveiras naceu 
en Castellón no 1941, aínda que to-
da a súa familia é orixinaria de Re-
des, a onde regresaron cando el ti-
ña un ano. Botou a nenez entre este 
pobo mariñeiro e a cidade da Coru-
ña. «No verán xogabamos ás bolas 

e ao ché [unha vara de ferro que se 
cravaba no chan]... O peón, ou bu-
xaina, era máis do outono, e ao fút-
bol xogabamos con pelotas feitas 
con trapos, recheando unha media. 
Quen tiña unha pelota era o mellor 
amigo do barrio», lembra. 

En Redes tiñan un ritual: «Había 
dous capitáns, ían dando pasos ata 
que se xuntaban e o que montaba 
o pé por riba do do outro gañaba e 
era o que empezaba a escoller nenos 
para o seu equipo... Todo o mundo 
quería a Julián, traballaba no cam-
po e tiña os pés tan duros de levar 
as zocas que cando daba unha pa-
tada era perigosísimo», conta en-
tre risos. Ernesto tamén recorda a 
billarda e o guá —«facíase un fura-
do na terra e tiñas que meter a bola 
nel»—, e outros divertimentos, co-
ma o cine —«o que podía ir conse-
guía a lúa»—. No verán, en Redes, a 
vida discorría na praia: «Todo o día 
metidos no mar, collendo mexillóns, 
percebes... estabamos sentados no 
peirao, viña un barco e dicíache ‘ra-
paz, colle o bote e lévame’, e deixá-
bache dar unha volta ata que te avi-
saba para ir buscalo». Así aprendeu 
a vogar, el e tantos. 

Con 14 anos xa tiña bicicleta, coa 
que facía excursións e coa que se 
desprazaba do barrio da Torre, on-
de residía, ata o colexio, en Catro 

Camiños. Para este octoxenario «a 
infancia foi moi feliz»: «Vivía na ci-
dade cos meus pais, e sempre que 
podía ía a Redes, cos meus avós. 
Fun un neno afortunado». Daque-
la, e tempo despois, os xogos das 
nenas eran diferentes aos dos ne-
nos. A pontesa Marisol Souto, de 60 
anos, gozaba coa corda, a goma ou 
a chapa. «E había outra cousa que 
me encantaba, na época das amo-
ras, ¡facer viño! Iamos ás silveiras, 
recolliámolas, pisabámolas e enga-
diámoslles azucre, era un viño do-
ce exquisito e moi san», rememora.

As «mariquitas» e os grilos
Marisol devecía polas mariquitas: 
«Cando tiñamos cartos mercabá-
molas en La Flor de Oro, unha li-
braría que xa non existe, recorta-
bámolas... e cando non había car-
tos, copiabamos os vestidos dou-
tras, pintabámolas e cortabámolas 
nós». Cos nenos compartían a ca-
za de grilos: «Iamos con eles, me-
xaban nos furados para que saíran... 

«Agora é moi 
distinto. Quen 
xoga é o xoguete, 
non o neno, antes 
xogaba o neno»

Co pudorosas que eramos daque-
la, non sei se era máis morbo por 
ver algo ou por coller os grilos [ri-
sos]». Sacando o tempo da escola, 
vivían na rúa, xogando ao brilé ou 
ao abebelo, que era mixto.

José María López Ferro, director 
do Museo Etnográfico Monte Ca-
xado, de As Pontes, describíao así 
na revista Hume: «O que pandaba 
tíñase que agachar dobregando o 
corpo pola pelve e apoiando ante-
brazos e cóbados nas pernas e aga-
chando a cabeza, para que os outros 
non o mancaran nela cando salta-
ban por riba del. Primeiramente fa-
cíase unha raia no chan dende a que 
había que saltar ao que pandaba. 
Saltábano todos unha vez por riba, 
apoiando só as mans nas súas cos-
tas e sen poder toparlle coas pernas, 
pois se o facían pasaban a pandar...».

Enumera outros, distintivos das 
nenas: a goma, o corro, a chapa e o 
trío; varios mixtos: as catro esqui-
nas, as quedas, xustizas e ladróns, 
o pano, a pita cega, as carreiras de 
sacos, o tiro de corda, pés quedos, 
arrincanabos, vexo vexo, ás agacha-
das, a cadeira da raíña ou atrancar 
as rúas. E cita prácticas propias dos 
nenos, coma o peón (buxaina ou 
trompo), arriba-boi-faco, o cravo 
(ferro, navalla ou fincón), as carrei-
ras de chapas, a billarda (ou estor-

nela), as bolas (ou canicas) o guá, 
a carrilana e as tabas (cos ósos do 
xeonllo do carneiro, que tamén ti-
ñan versión feminina, con pedras).

No museo Monte Caxado exhi-
ben xoguetes, «os que lles facían os 
avós aos netos, carros, arados, en-
ciños, grades... para que imitasen 
o traballo dos maiores». «E outro 
grupo de enredos, os que faciamos 
nós con materiais naturais: xuncos 
[con eles aprendiamos a enrestrar], 
ósos, canas [para facer unha espe-
cie de tarrañolas], bieiteiros [das 
que saían os tiratacos, que eran as 
nosas escopetas], corteza de pino 
[convertíanse en barcos], noces [ca-
rabelas...», describe. López Ferro 
naceu no 1954. «A nenez nos anos 
60 era totalmente distinta á de ho-
xe. Vexo xogar aos meus netos... e 
agora, quen xoga é o xoguete, non o 
nenos, antes xogaba o neno».

Dándolle corda ao tren
José Antonio Rodríguez Arribe, fe-
rrolán de 1948 con raíces en Cedei-
ra, aínda conserva as bolas de ba-
rro coas que xogaba ao guá. Criou-
se nun barrio humilde, no peirao, 
e lembra «o cochito», feito de la-
ta, duns catro centímetros, que lle 
trouxeron os Reis; o tambor, «ma-
rabilloso», e o tren, co que tanto so-
ñara, con dous vagóns que se mo-


